
Enpresen Zuzendaritzako Unibertsitate Masterrean sartzeko profila

Masterreko irakaskuntza ofizialak egiteko beharrezkoa izango da espainiar unibertsitateko titulu
ofizial bat, edo Europako Unibertsitate Eremuko goi mailako hezkuntza erakunde baten titulu
bat edukitzea, titulua luzatzen duen herrialdean masterreko ikasketak egiten hasteko modua

ematen duena.

Titulua Europako Unibertsitate Eremukoak ez diren hezkuntza sistemetan lortu dutenak ere
sartu ahal izango dira, titulua homologatzeko beharrizanik gabe, Deustuko Unibertsitateak
titulua Espainiako unibertsitate tituluen pareko prestakuntza mailakoa dela eta titulua eman
duen herrialdean graduondoko irakaskuntzetan sartzeko modua ematen duela egiaztatuz gero.
Indarrean dagoen legeriaren arabera, bide horrek ez du esan nahi, inolaz ere, pertsona horren
aurretiko titulua homologatuko denik, edo aitorpen berezirik emango zaionik, Master ikasketak

egiteko aukera besterik ez.

Masterrera kualifikazioa duen edozein pertsona sar daiteke, adina, sexua, arraza, erlijioa,

ezgaitasuna, sexu orientazioa, jatorria edo bestelakoa edozein dela ere.

Indarrean dagoen legeriak ezartzen dituen sarrerako baldintzez gainera -aurreko lerroetan
aipatu ditugunak-, onarpen prozesu bat egingo da. Prozesu horrek batera balioesten ditu
hainbat elementu, horien artean, ikasketa espedientea, aldez aurreko lan esperientzia, beste
hizkuntza batzuk jakitea (ingelesa, bereziki) eta programa egiteko motibazioa. Elementu

horietako bat ere ez da baztertzailea.

Masterra aldez aurretik enpresen administrazio eta zuzendaritzako gradua egin ez duten
pertsonei eskaintzen zaie. Enpresen administrazio eta zuzendaritzako gradua egina duten
pertsonak hartzea salbuespena izango da, eta horretarako, hautagaiak eskaera arrazoitua
aurkeztu behar du. Bertan azalduko du zergatik duen masterra egiteko interesa eta zein
ekarpen egingo dizkion. Salbuespen egoera horietako bat izan daiteke ikasketak Espainiaz

kanpoko hezkuntza sistemetan egin dituzten pertsonena.



